
Պետական ֆինանսների կառավարման համակարգի (ՊՖԿՀ) բարեփոխումների 2016-2020 թվականներին իրականացվելիք գործողությունների ծրագրով նախատեսված և 2018 թվականին իրականացված միջոցառումների կատարման ընթացքի վերաբերյալ՝ ըստ ՊՖԿՀ տարրերի (ոլորտների)
Սույն հաշվետվությունը կազմվել է ի կատարումն ՀՀ կառավարության 2016 թվականի փետրվարի 18-ի N 6 արձանագրության 15-րդ կետով հավանության արժանացած արձանագրային որոշման 1-ին հավելվածով հաստատված  Պետական ֆինանսների կառավարման համակարգի (ՊՖԿՀ) բարեփոխումների վերանայված  ռազմավարության 24-րդ կետի, որով ներկայացվում է տեղեկատվություն ՊՖԿՀ բարեփոխումների 2016-2020 թվականներին իրականացվելիք գործողությունների ծրագրով (Գործողությունների ծրագիր) նախատեսված և 2018 թվականին իրականացված միջոցառումների կատարման ընթացքի վերաբերյալ: 

Միաժամանակ 2018 թվականի ապրիլ-մայիս ամիսներին Հայաստանի Հանրապետությունում տեղի ունեցված քաղաքական իրավիճակի փոփոխությունների արդյունքները ՀՀ պետական կառավարման բոլոր մակարդակներում արտացոլելու, հանրային ֆինանսների կառավարման համակարգը վերանայելու, հանրային կառավարման համակարգը վերափոխելու հանգամանքով պայմանավորված, ՀՀ կառավարության 2018 թվականի սեպտեմբերի 6-ի N 1030-Լ որոշման 1-ին հավելվածով հաստատված ՀՀ կառավարության 2018-2022 թվականների գործունեության միջոցառումների ծրագիրի 266-րդ կետին համապատասխան՝ ՊՖԿՀ բարեփոխումների ռազմավարությունը և գործողությունների ծրագիրով նախատեսված միջոցառումները կվերագնահատվեն և կվերանայվեն։
Ստորև ներկայացվում է Գործողությունների ծրագրով նախատեսված և 2018 թվականին իրականացված միջոցառումների կատարման ընթացքի վերաբերյալ տեղեկատվությունը՝ ըստ ՊՖԿՀ տարրերի (ոլորտների)։
1. Հարկաբյուջետային ռազմավարության և բյուջեի արժանահավատություն՝ հիմնական մակրոտնտեսական ու բյուջետային ցուցանիշների կանխատեսում

1.1 Արժանահավատ մակրոտնտեսական կանխատեսումներ
Սույն բաղադրիչով նախատեսված միջոցառումների կատարումը ապահովելու նպատակով վեր են հանվել գործող մակրոտնտեսական մոդելների հետ կապված խնդիրները, իրականացվել են դրանց բարելավմանն ուղղված քննարկումներ: Աշխատանքներ են տարվել հիշյալ մոդելների կատարելագործման և նոր մոդելների մշակման ուղղությամբ:

«1․ Մակրոտնտեսական կանխատեսման գործիքների կատարելագործում» և «2. Մակրոտնտեսական ռիսկերի գնահատման գործիքների կատարելագործում» միջոցառումների իրականացման շրջանակում 2018 թվականի ընթացքում կատարվել են հետևյալ աշխատանքները.

· ՀՀ և ՌԴ ֆինանսների նախարարությունների համատեղ աշխատանքների իրականացման շրջանակում ՀՀ ՖՆ-ում կազմակերպվել են սեմինար-քննարկումներ` նվիրված DSGE մոդելի տեսական մասի ներկայացմանը: Ներկայացվել է ՀՀ տնտեսության համար մշակվող մոդելի նախնական տարբերակը, իրականացվել է Matlab ծրագրային միջավայրում ընդհանուր հավասարակշռության մոդելների աշխատանքի վերաբերյալ սեմինար: Անցկացվել է մշակված նախնական  մոդելով քաղաքականության վերլուծության և կանխատեսումների իրականացման  վերաբերյալ սեմինար-դասընթաց:
· ՀՀ ֆինանսների նախարարության (ՖՆ) և Արժութի միջազգային հիմնադրամի (ԱՄՀ) Կարողությունների զարգացման ինստիտուտի միջև համագործակցության շրջանակում` ՀՀ ընդհանուր հավասարակշռության DSGE մոդելի մշակման համատեղ աշխատանքների իրականացման նպատակով ՖՆ-ում կազմակերպվել են մակրոէկոնոմետրիկ կանխատեսումներին, DSGE մոդելների միջոցով հարկաբյուջետային քաղաքականության վերլուծությանը նվիրված դասընթացներ, ինչպես նաև Matlab գործիքի կիրառման և ՀՀ տնտեսության առանձնահատկությունների վերաբերյալ  քննարկումներ: Իրականացվել են մոդելի մշակմանն ուղղված աշխատանքներ, ինչպես նաև ՀՀ-ում հարկաբյուջետային քաղաքականության փոխանցումային մեխանիզմի ուսումնասիրություն և հարկաբյուջետային բազմարկիչների գնահատում:
«3. Մակրոտնտեսական քաղաքականության վարչության աշխատակիցների վերապատրաստում» միջոցառման շրջանակներում՝ 2018 թվականի ընթացքում իրականացվել է հետևյալը՝ 

· Վարչության ինը աշխատակիցներ մասնակցել են ԱՄՀ-ի կողմից արտերկրներում կազմակերպվող դասընթացներին:

· ԱՄՀ-ի մոդելավորման դեպարտամենտի կողմից Վարչության աշխատակիցների համար ՖՆ-ում կազմակերպվել են դասընթացներ:

· DSGE մոդելի մշակման նպատակով հիշյալ վարչության աշխատակիցները մասնակցել են Ռուսաստանի Դաշնության ֆինանսների նախարարության հետազոտական ինստիտուտի կողմից կազմակերպված «Ընդհանուր հավասարակշռության մոդելի կառուցման հիմնական սկզբունքները և մաթեմատիկական ապարատ» թեմայով դասընթացներին:
1.2 Բյուջետային փաստաթղթեր
Միջոցառման իրականացման շրջանակներում 2019 Պետական բյուջեի նախագիծը ծրագրային ձևաչափով ներկայացնելու գործընթացը սահուն կերպով կազմակերպելու նպատակով, Գերմանիայի միջազգային համագործակցության ընկերությունը (ԳՄՀԸ) 2017թ.-ի նոյեմբերից մինչև 2018թ.-ի հունիս ամիսն ընկած ժամանակահատվածում աջակցել է ՀՀ ՖՆ-ին  Ծրագրային բյուջետավորման (ԾԲ) ռազմավարությամբ նախատեսված միջոցառումների իրականացմանը՝ ԾԲ մեթոդաբանության և համապատասխան իրավական դաշտի լրամշակման և վերջնականացման մասով։ ԳՄՀԸ խորհրդատուների խումբը աջակցել է ՀՀ ֆինանսների նախարարությանը և պետական կառավարչական բոլոր հիմնարկներին՝ բյուջետային փաստաթղթերում ծրագրային տեղեկատվությունը բարելավելու, բյուջետային ծրագրերի կառուցվածքը և բովանդակությունը վերանայելու և թարմացնելու, ծրագրերի վերջնական արդյունքները մշակելու, ինչպես նաև վերջնական արդյունքները կատարողականի հիմնական ցուցանիշների նոր մեթոդաբանական պահանջներին համապատասխանեցնելու ուղղությամբ:

Վերոհիշյալ բարեփոխումների արդյունքում 2019 թվականի պետական բյուջեն ՀՀ Ազգային ժողովի կողմից ընդունվել է ծրագրային ձևաչափով։

 1.3 Բյուջեում ներառված տեղեկատվության համակողմանիություն hանրության համար

Սույն բաղադրիչով նախատեսվող «Հանրության համար առանցքային հարկաբյուջետային տեղեկատվության հասանելիության շրջանակի ընդլայնում» միջոցառման իրականացման նպատակով ԵՄ-ի ֆինանսավորմամբ իրականացվող ԱՄՀ-ի  միջոցով 2019-2021թթ. կարողությունների զարգացման ծրագրի շրջանակում ԱՄՀ հետ նախանական պայմանավորվածություն է ձեռք բերվել Ֆիսկալ հաշվետվությունների կատարելագործման նպատակով  ֆինանսական հաշվետվությունների որակը և համապարփակությունը բարելավելու ուղղությամբ աջակցություն տրամադրելու համար։ 

2. Հարկաբյուջետային ռազմավարություն: Ռազմավարական պլանավորում, պետական միջին ժամկետ ծախսերի ծրագրերի և պետական բյուջեի կազմում

2.1 Եկամուտների պլանավորում

Միջոցառման կատարումը հնարավոր է իրականացնել միայն միջազգային զարգացման գործընկերների կողմից տեխնիկական աջակցության տրամադրման դեպքում։ Հիշյալով պայմանավորված 2017թ. հոկտեմբերի 12-ին միջազգային դոնոր կազմակերպությունների ներկայացուցիչների հետ քննարկվել է միջոցառման ֆինանսավորման ապահովման հարցը: Միջոցառման իրականացման համար անհրաժեշտ օժանդակության մասով ծրագրային առաջարկություն չի ներկայացվել։ ՊՖԿՀԲ ռազմավորության գնահատման և վերանայման գործընթացի ընթացքում նախատեսվում է քննարկել սույն միջոցառման իրականացման նպատակահարմարության հարցը։
2.2 Միջնաժամկետ հեռանկարը ծախսերի բյուջետավորման մեջ
Սույն բաղադրիչով նախատեսված «Պետական մարմինների աշխատակիցների կարողությունների բարձրացման նպատակով վերապատրաստումների իրականացում» միջոցառման նպատակով՝ ՀՀ պետական բյուջեի նախագիծը ծրագրային ձևաչափով ներկայացնելու գործընթացը սահուն կերպով կազմակերպելու նպատակով, ԳՄՀԸ «Հանրային ֆինանսների կառավարումը Հարավային Կովկասում» ծրագրի շրջանակներում, «ԱՎԱԳ Սոլյուշնս» ՍՊԸ‑ի մասնակցությամբ 2018 թվականի մարտի 20-ին և 22-ին ՖՆ բյուջետային բլոկի և ՀՖԿ մեթոդաբանության վարչության թվով 60 աշխատակիցների, իսկ 23-ին, 27-ին և 30-ին պետական կառավարման մարմինների թվով 89 աշխատակիցների համար, կազմակերպել են  «Ծրագրային բյուջետավորման նոր մեթոդաբանության կիրառման հարցեր» թեմայով սեմինար։ 
Միաժամանակ Հայաստանում ծրագրային բյուջետավորման (ԾԲ) ամբողջական ներդրմամբ պայմանավորված Պետական մարմիններում մարդկային ռեսուրսների գծով առկա աջակցությամբ մշակվել է «Վերապատրաստման կարիքների համապարփակ գնահատում» 5-րդ փաթեթի տեխնիկական առաջադրանքը։ Մրցույթը կայացել է, որի արդյունքում ընտրվել է հաղթող մասնակիցը։ Վերապատրաստման կարիքների գնահատման գործընթացը կիրականացվի 2019 թվականին։
 2.3 Հարկաբյուջետային ռիսկերի հաշվետվողականություն

1) Էներգետիկայի, ջրային տնտե​սության և տրանսպորտի ոլորտների հետ կապված հարկաբյուջետային ռիսկերի բացահայտման և գնահատ​ման համար մեթոդաբա​նական հիմքերի ստեղծում

ԱՄՀ խորհրդատուների աջակցությամբ կազմվել է «Կորպորատիվ հատվածից առաջացող ֆիսկալ ռիսկերի կառավարման ձեռնարկ» փաստաթուղթը (Ձեռնարկ), որում ներկայացված է Էներգետիկայի, ջրային տնտեսության և տրանսպորտի ոլորտների հետ կապված հարկաբյուջետային ռիսկերի բացահայտման և գնահատման մեթոդաբանությունը: Հիշյալ ձեռնարկի նորացման նպատակով մշակվել է «Ֆիսկալ ռիսկերի գնահատման բարելավում» փաստաթուղթը, որում ներկայացված է էներգետիկայի, ջրային տնտեսության և տրանսպորտի ոլորտների հետ կապված հարկաբյուջետային ռիսկերի բացահայտման և գնահատման մեթոդաբանության կատարելագործված և բարելավված տարբերակը: 

 
Բացի այդ ՖՆ-նում ֆիսկալ ռիսկերի գնահատման գործառույթների հստակեցման և բարելավման համար 2017 թվականին Ասիական զարգացման բանկի խորհրդատուների հետ համատեղ մշակվել է ֆիսկալ ռիսկերի գնահատման բարելավման գործողությունների ճանապարhային քարտեզ, որը հաստատվել է ՀՀ  ֆինանսների նախարարի 31.08.2017թ. N448 հրամանով:

Վերոնշյալ ճանապարհային քարտեզով նախատեսված գործողությունների իրականացման համար ԱԶԲ խորհրդատուների աջակցությամբ տրամադրվել են մեթոդաբանական ուղեցույցներ, որոնք ներկայումս քննարկվում են:

Միաժամանակ ԱՄՀ խորհրդատուների աջակցությամբ կազմված «Կորպորատիվ հատվածից առաջացող ֆիսկալ ռիսկերի կառավարման ձեռնարկ» փաստաթղթի նորացման, բարելավման նպատակով 2018 թվականի 2-րդ  եռամսյակում ԱԶԲ խորհրդատուների հետ համատեղ մշակվել է «Ֆիսկալ ռիսկերի գնահատման ձեռնարկ» փաստաթուղթը, որը  հաստատվել է ՀՀ ֆինանսների նախարարի 14.09.2018թ. N439-Ա հրամանով:
2) Էներգետիկայի, ջրային տնտե​​սության և տրանս​պոր​տի ոլորտների հետ կապված ֆիսկալ ռիսկերի բացահայ​տում և գնահատում

Էներգետիկայի, ջրային տնտե​​սության և տրանս​պոր​տի ոլորտների հետ կապված ֆիսկալ ռիսկերի բացահայ​տման և գնահատման միջոցառումների գծով 2018 թվականին ԱՄՀ խորհրդատուների աջակցությամբ կազմված «Կորպորատիվ հատվածից առաջացող ֆիսկալ ռիսկերի կառավարման ձեռնարկ» և «Ֆիսկալ ռիսկերի գնահատման բարելավում»  մեթոդաբանական փաստաթղթերի հիման վրա իրականացվել են էներգետիկայի, ջրային տնտեսության և տրանսպորտի ոլորտների թվով 20 կազմակերպությունների գծով ֆիսկալ ռիսկերի գնահատման աշխատանքներ, որի արդյունքները արտացոլվել են ՀՀ կառավարության 10.07.2018թ.  N797-Ն որոշմամբ հաստատված ՀՀ 2019-2021թթ. պետական միջնաժամկետ ծախսերի ծրագրում, ինչպես նաև  ՀՀ 2019թ. պետական բյուջեի նախագծի մաս կազմող ՀՀ կառավարության բյուջետային ուղերձում։
2.4 Հանրային ներդրումների կառավարում

ՀՀ կառավարության 18.02.2016թ. N 6 արձանագրային որոշման համաձայն Հանրային ներդրումների կառավարմանն ուղղված միջոցառումները նախատեսվում են իրականացնել 2020թ.: Միաժամանակ հաշվի առնելով, որ սույն բաղադրիչով նախատեսված միջոցառումները կարող են իրականացվել միայն Միջազգային գործընկեր կազմակերպությունների աջակցությամբ, ԱՄՀ հետ նախանական պայմանավորվածություն է ձեռք բերվել Հանրային ներդրումների կառավարման ոլորտի ներդրման գործում ՖՆ-ին աջակցություն ցուցաբերելու համար։ Մասնավորապես հիշյալի շրջանակներում ԵՄ-ի ֆինանսավորմամբ իրականացվող ԱՄՀ-ի  միջոցով 2019-2021թթ. կարողությունների զարգացման ծրագրի նախագծով վերջինիս կողմից աջակցություն կտրամադրվի ներդրումային ծրագրերի հետ առնչվող բոլոր ծախսերը բյուջետային փաստաթղթերում արտացոլելու, ինչպես նաև խոշոր ներդրումային ծրագրերի գնահատման, ընտրության և հաստատման վերաբերյալ ուղեցույցերի մշակման և հաստատման գործընթացում։ 
3.Պետական գնումներ

3.1 Գնումների բողոքարկման համակարգ

Գնումների բողոքարկման համակարգի վերանայում

ՀՀ Ազգային Ժողովի  կողմից 16.12.16թ. ընդունված «Գնումների մասին» ՀՀ օրենքի հիման վրա 2017թ.-ին ձևավորվել է բողոքարկման արտադատական գործունակ և անկախ համակարգ՝ գնումների բողոքարկման խորհուրդ: 

2018 թվականի մարտի 23-ին ընդունվել է «Գնումների մասին» ՀՀ օրենքում փոփոխություններ և լրացումներ կատարելու մասին» ՀՀ օրենքը (ուժի մեջ է մտել 09.04.2018թ.), որով գնումների բողոքարկման խորհուրդը փոխարինվել է գնումների հետ կապված բողոքներ քննող անձանցով: Այսինքն՝ նախկին գնումների բողոքարկման խորհրդի փոխարեն գնումների հետ կապված բողոքները քննելու են գնումների հետ կապված բողոքներ քննող անձինք, որոնք «Պետական կառավարման համակարգի մարմինների մասին» ՀՀ օրենքի համաձայն՝ ունեն նախարարությանը ենթակա մարմնի կարգավիճակ: Ընդ որում ՀՀ Սահմանադրության 159-րդ հոդվածի համաձայն` նախարարությանը ենթակա մարմինը ընդգրկվում է պետական կառավարման համակարգի մարմինների ցանկում:

 ՀՀ Սահմանադրության 146-րդ հոդվածի 3-րդ մասի համաձայն` ՀՀ կառավարությունն իրականացնում է պետական կառավարման համակարգի մարմինների ընդհանուր ղեկավարումը, ինչից բխում է, որ գնումների հետ կապված բողոքներ քննող անձը` որպես պետական կառավարման համակարգի մարմին, գործադիր իշխանության մարմին է, որին, համաձայն «Պետական կառավարման համակարգի մարմինների մասին» ՀՀ օրենքի 7-րդ հոդվածի 6-րդ մասի, համապատասխան նախարարի առաջարկությամբ նշանակում և ազատում է ՀՀ վարչապետը: 

Միաժամանակ «Գնումների մասին» ՀՀ օրենքի (Օրենք) 47-րդ հոդվածի 7-րդ մասով սահմանված է, որ Գնումների հետ կապված բողոքներ քննող անձանց թիվը սահմանվում է ՀՀ կառավարությունը, որի 17.05.18թ.-ի թիվ 567-Ն որոշմամբ այդ անձանց թիվը սահմանվել է երկու: 

Գնումների հետ կապված բողոքներ քննող անձինք հանդիսանում են բողոքներ քննող անկախ մարմին: Մասնավորապես, Օրենքի 47-րդ հոդվածի 2-րդ մասով սահմանված է, որ գնումների հետ կապված բողոքներ քննող անձն անշահախնդիր և անկախ քննություն իրականացնող մարմին է, որը շահագրգռված չէ կոնկրետ գնումների գործընթացի արդյունքներով և իր պարտականությունների ու իրավունքների կատարման ժամանակ պաշտպանված է արտաքին ազդեցություններից: Գնումների հետ կապված բողոքներ քննող անձը բողոքներն ուսումնասիրում է պատշաճ մանրամասնությամբ և անաչառորեն: Գնումների հետ կապված բողոքներ քննող անձը Օրենքով նախատեսված լիազորություններն իրականացնելիս անկախ է գնման գործընթացի մասնակիցներից, այդ թվում` պատվիրատուներից, ինչպես նաև պետական և տեղական ինքնակառավարման մարմիններից ու պաշտոնյաներից և պարտավոր է  ղեկավարվել բացառապես գնումների մասին ՀՀ օրենսդրությամբ և կիրառել այն:

Նշված անձանց անկախությունը երաշխավորված է նաև Օրենքի 50-րդ հոդվածի 6-րդ մասի նորմով, որի համաձայն՝ գնումների հետ կապված բողոքներ քննող անձի որոշումն իրավապարտադիր է, որը կարող է փոփոխվել կամ վերացվել, այդ թվում՝ մասնակի, միայն դատարանի կողմից:
Գնումների հետ կապված բողոքներ քննող անձանց նշանակում է  վարչապետը` ՀՀ ֆինանսների նախարարի ներկայացմամբ:

3.2 Գնումների ոչ մրցակցային ձևերի կիրառություն

1) Գնումների պլանավորման համակարգի արդյունավետության ուսումնասիրություն

Սույն միջոցառման իրականացման շրջանակում ՎԶԵԲ-ի աջակցությամբ 2017 թվականի դեկտեմբեր ամսից իրականացվում է գնումների պլանավորման համակարգի արդյունավետության ուսումնասիրություն։

Միաժամանակ կառավարության կողմից բյուջետային ծախսերի տնտեսագիտական դասակարգման հոդվածներում կատարած համապատասխան փոփոխությունների արդյունքում 2016 թվականի պետական բյուջեով բյուջետային ծախսերի տնտեսագիտական դասակարգման գնումների հոդվածներով, բացառությամբ պետական կամ ծառայողական գաղտնիք պարունակող գնումների, նախատեսվել է շուրջ 188,7 մլրդ. դրամ, որից հեղինակային և հարակից իրավունքներով, հատուկ կամ բացառիկ իրավունքի առկայությամբ պայմանավորված կատարվելիք գնումների ծավալը կազմում է շուրջ 97,0 մլրդ. դրամ: Արդյունքում նշված նախապայմանի կատարման շրջանակում մնացորդային շուրջ 91,7 մլրդ. դրամի գնումների 10% կարող է իրականացվել ոչ մրցակցային գնման ձևով:

2016 թվականին պետական կամ ծառայողական գաղտնիք չպարունակող մեկ անձից նախատեսված գնումների ծավալը, բացառությամբ հեղինակային և հարակից իրավունքներով, հատուկ կամ բացառիկ իրավունքի առկայությամբ պայմանավորված գնումների, կազմում է շուրջ 7,7 մլրդ. դրամ, ինչը չի գերազանցում նշված 10%-ի շեմը:

2) Գնումների պլանավորման համակարգի բարելավմանն ուղղված միջոցառումների ծրագրի հաստատում


Սյուն միջոցառման 1-ին մասի իրականացումը պայմանավորված է «Գնումների պլանավորման համակարգի արդյունավետության ուսումնասիրություն» միջոցառման կատարմամբ:

Միաժամանակ 2017 թվականի պետական բյուջեով բյուջետային ծախսերի տնտեսագիտական դասակարգման գնումների հոդվածներով, բացառությամբ պետական կամ ծառայողական գաղտնիք պարունակող գնումների, նախատեսվել է շուրջ 179,8 մլրդ. դրամ, որից հեղինակային և հարակից իրավունքներով, հատուկ կամ բացառիկ իրավունքի առկայությամբ պայմանավորված կատարվելիք գնումների ծավալը կազմում է շուրջ 96,1 մլրդ. դրամ: Արդյունքում նշված նախապայմանի կատարման շրջանակում մնացորդային շուրջ 95,2 մլրդ. դրամի գնումների 7% կարող է իրականացվել ոչ մրցակցային գնման ձևով:

2017 թվականին պետական կամ ծառայողական գաղտնիք չպարունակող մեկ անձից նախատեսված գնումների ծավալը, բացառությամբ հեղինակային և հարակից իրավունքներով, հատուկ կամ բացառիկ իրավունքի առկայությամբ պայմանավորված գնումների, կազմում է շուրջ 4,7 մլրդ. դրամ, ինչը չի գերազանցում նշված 7%-ի շեմը:

3) Գնումների պլանավորման համակարգի բարելավում 
Կառավարության 18/02/2016թ. N 6 արձանագրային որոշման համաձայն միջոցառումը նախատեսվում է իրականացվել 2019 թվականին: Միջոցառման  իրականացումը պայմանավորված է «Գնումների պլանավորման համակարգի արդյունավետության ուսումնասիրություն» միջոցառման 1-ին մասի կատարմամբ:
3.3 Գնումների գործընթացի ավտոմատացում

Էլեկտրոնային գնումների  համակարգի կիրառության շրջանակների  բարելավում

Ընդլայնվել է էլեկտրոնային գնումների համակարգը օգտագործող պատվիրատուների շրջանակը և էլեկտրոնային գնումների համակարգով իրականացվող գնումների ծավալը: Մասնավորապես` 2018 թվականի դրությամբ էլեկտրոնային գնումների համակարգը օգտագործող պատվիրատուների շրջանակն ընդլայնվել է և ընդգրկում է 302 պատվիրատու, որոնք գնումների մասին օրենսդրությամբ նախատեսված բոլոր մրցակցային գնման ընթացակարգերն իրականացնում են էլեկտրոնային համակարգի միջոցով: Ընդ որում էլեկտրոնային համակարգի միջոցով են իրականացվում նաև հրատապության հիմքով պայմանավորված մեկ անձից գնումները: Այդ պատվիրատուների թվին են դասվում բոլոր պետական կառավարման մարմինները, քաղաքային համայնքները, պետության կողմից ստեղծված առևտրային կազմակերպությունները, հիմնադրամները: Ավելին, գործում է ոչ միայն էլեկտրոնային մրցույթների անցկացման, այլ նաև գնումների պլանավորման, պայմանագրերի կառավարման և գնումների հաշվետվողականության մոդուլներ, որոնք ինտեգրված են էլեկտրոնային մրցույթների համակարգին և գնման գործընթացը ամբողջությամբ իրականացվում է էլեկտրոնային եղանակով: Նշված համակարգի միջոցով է իրականացվում գնման պայմանագրերի արդյունքների ընդունման գործընթացը ևս:

Այսինքն` համեմատաբար խոշոր գնումներ կատարող բոլոր պատվիրատուները ընթացակարգերը կազմակերպում և անցկացնում են էլեկտրոնային համակարգերի միջոցով:

Ձեռնարկվել են միջոցներ փոքր գնումներ կատարող մարմիններիի կարիքների համար գնումները ևս էլեկտրոնային համակարգ տեղափոխելու ուղղությամբ, հաշվի առնելով վերջիններիս կարողությունների աստիճանական զարգացումը: Միաժամանակ Համաշխարհային Բանկը տվել է իր համաձայնությունը և վերջինիս կողմից ֆինանսավորվող ծրագրերի շրջանակներում գնանշման հարցումները և բաց ազգային մրցույթի ընթացակարգերը ևս իրականացվում են էլեկտրոնային գնումների համակարգի միջոցով:

Էլեկտրոնային գնումների համակարգում կատարվել է ծրագրային փոփոխություն, որի արդյունքում.

· հայտերը բացելուց հետո ինտերնետ միջավայրում ավտոմատ եղանակով հասանելի են դառնում մասնակիցների ներկայացրած հայտերը.

· հնարավոր է դարձել 01.04.2017թ.-ից էլեկտրոնային գնումների համակարգի միջոցով նոր գնման գործընթացների շրջանակում կնքվող պայմանագրերի արդյունքների հանձնման-ընդունման գործընթացը իրականացնել էլեկտրոնային համակարգի միջոցով:
Մշակվել և 2018 թվականի հուլիսի 16-ից ներդրվել է էլեկտրոնային աճուրդի համակարգի ծրագրային ապահովման համակարգը:
3.4 Գնումների ոլորտում մասնագիտական կարողություններ

1) Գնումների ոլորտում վերապատրաստումների կարիքների գնահատում
ՀՀ կառավարության 29.06.17թ. թիվ 759-Ն որոշմամբ հաստատվել է գնումների համակարգողների որակավորման շնորհման և նրանց շարունակական մասնագիտական վերապատրաստման կարգը, որով սահմանվել են որակավորված մասնագետների մասնագիտական կարողությունների զարգացման համար վերապատրաստումների անցկացման պայմանները: Մասնավորապես նախատեսվել է, որ որակավորված համակարգողները որակավորումը ստանալու տարվան հաջորդող յուրաքանչյուր երրորդ տարում պարտադիր պետք է անցնեն առնվազն 12 ժամ տևողությամբ վերապատրաստման դասընթացներ և եթե վերջիններս չեն մասնակցում դրանց ընդհանուր տևողության առնվազն 80 տոկոսին, ապա համարվում են որակավորումից զրկված և մեկ տարով զրկվում են նոր որակավորում ստանալու հնարավորությունից:

Միաժամանակ հիշյալ որոշմամբ սահմանվել է նաև, որ ՀՀ ֆինանսների նախարարի կողմից յուրաքանչյուր տարի պետք է հաստատվեն վերապատրաստումների ծրագրերն ու թեմաները: Այս կապակցությամբ ՀՀ ֆինանսների նախարարի 01.08.17թ. թիվ 395-Ա հրամանով հաստատվել են գնումների համակարգողների՝ 2017 թվականին շարունակական մասնագիտական վերապատրաստման ծրագրերն ու թեմաները, իսկ  07.03.18թ. թիվ 85-Ա հրամանով՝ 2018 թվականին շարունակական մասնագիտական վերապատրաստման ծրագրերն ու թեմաները:
2) Գնումների ոլորտում վերապատրաստումների իրականացում
2018 թվականի ընթացքում ԳՄՀԸ աջակցությամբ ՖՆ կողմից շուրջ 300 գնումների մասնագետների համար կազմակերպվել են վերապատրաստումներ` գնումների մասին նոր օրենսդրության, էլեկտրոնային գնումների համակարգի, էլեկտրոնայինն աճուրդի ինչպես նաև պլանավորման, պայմանագրերի կառավարման և հաշվետվությունների պատրաստման մոդուլների վերաբերյալ: 

Միաժամանակ ֆինանսների նախարարությունն ապահովել է պետական բյուջեի միջոցների հաշվին  կառավարության 29.06.17թ. թիվ 759-Ն որոշման պահանջներին համապատասխան թվով 257 գնումների համակարգողների շարունակական մասնագիտական վերապատրաստումը:
3.5 Գնումների մասին ՀՀ օրենսդրության համապատասխանեցում գնումների ոլորտում ՀՀ միջազգային պայմանագրերով ստանձնած պարտավորություններին

ՀՀ ԱԺ-ի կողմից 16.12.2016թ. ընդունվել է «Գնումների մասին» ՀՀ նոր օրենքը, որի նախագիծը մշակվել է ԵՄ SIGMA ծրագրի և ՎԶԵԲ փորձագետների աջակցությամբ: Օրենքը համապատասխանում է ԱՀԿ պետական գնումների համաձայնագրի նոր տեքստին և Եվրասիական տնտեսական միության պայմանագրին: 2017 թվականի ընթացքում մշակվել և ՀՀ կառավարության ու ՀՀ ֆինանսների նախարարի կողմից հաստատվել են օրենքի կիրարկումն ապահովող բոլոր ենթաօրենսդրական ակտերը:
4. Պետական ներքին ֆինանսական հսկողություն (ՊՆՖՀ)

4.1 Ֆինանսական կառավարում և հսկողություն 

4.1.1 Ֆինանսական կառավարման և հսկողության համակարգի ներդրում

1) ՖԿՀ համակարգի ներդրման համար անհրաժեշտ մեթոդաբանության մշակում և ՀՀ կառավարության կողմից սահմանված հանրային հատվածի առնվազն երկու կազմակերպություններում պիլոտավորում
Եվրոպական Միության կողմից ֆինանսավորվող Թվինինգ ծրագրի շրջանակում ծրագրի փորձագետների կողմից մշակվել և ներկայացվել են հետևյալ փաստաթղթերը.

· Ֆինանսական կառավարման և հսկողության (ՖԿՀ) ձեռնարկ,

· Ներքին հսկողության ստանդարտների ուղեցույց,

· Կառավարչական հաշվետվողականության մեթոդաբանության փաստաթուղթը՝ ԿՆՄ-ի կողմից հետագա օրենսդրական ակտի մշակման համար,

· Ռիսկերի կառավարման մեթոդաբանության նախագիծ՝ Ֆինանսական կառավարման և հսկողության համատեքստում:

2017 թվականից սկսած ԳՄՀԸ աջակցում է ՖՆ-ին` ՀՀ հանրային հատվածի ներքին հսկողության համակարգի բացերի վերլուծություն իրականացնելու, ՖԿՀ ոլորտին առնչվող փաստաթղթերը (այդ թվում՝ նաև ՖԿՀ մասին օրենքի և ՖԿՀ օրենքի հայեցակարգի նախագծերի) վերանայելու, ինչպես նաև ՀՀ հանրային հատվածի առնվազն երկու կազմակերպություններում պիլոտավորաման աշխատանքներ իրականացնելու համար:

Նշվածով պայմանավորված տեխնիկական առաջադրանքի շրջանակում ներգրավել են Նիդեռլանդների Թագավորության ֆինանսների նախարարության երկու փորձագետներ և մեկ տեղական խորհրդատու: 

Հիշյալ տեխնիկական առաջադրանքի շրջանակում իրականացվել են հետևյալ աշխատանքները.

1) Նիդեռլանդների Թագավորության ֆինանսների նախարարության փորձագետների կողմից,  ԳՄՀԸ տեղական փորձագետի մասնակցությամբ ՀՀ ֆինանսների, ՀՀ կրթության և գիտության, և ՀՀ աշխատանքի և սոցիալական հարցերի նախարարություններում իրականացվել են ՀՀ պետական ներքին ֆինանսական հսկողության ներկա վիճակի վերաբերյալ բացերի վերլուծություն, որի արդյունքների վերաբերյալ վերջիններիս կողմից ներկայացվել է հաշվետվություն։

2) ԳՄԸՀ տեղական փորձագետի կողմից մշակվել և ներկայացրել է ՖԿՀ ուղեցույցի նախագիծ, ինչպես նաև դեպքի (case) օրինակ՝ գործող «Հաշմանդամություն ունեցող անձանց համար հավասար հնարավորությունների ու մատչելի պայմանների բավարար մակարդակի ապահովում» բյուջետային ծրագրի օրինակով, որի նպատակն է ցույց տալ ՖԿՀ ձեռնարկի նախագծի կիրարկման դեպքում ինչպիսի ֆինանսական կառավարման և հսկողական մեխանիզմեր են անհրաժեշտ կիրառել ՖԿՀ համակարգի պաշտպանության երեք գծերում (պատասխանատու ստորաբաժանում, օժանդակող, հսկողություն իրականացնող ստորաբաժանումներ և ներքին աուդիտ)։

2018թ. նոյեմբերից սկսվել է ՀՀ կրթության և գիտության ու ՀՀ աշխատանքի և սոցիալական հարցերի նախարարություններում ՖԿՀ պիլոտավորման իրականացման նախապատրաստական աշխատանքները։ Մասնավորապես նշվածի շրջանակներում  ս/թ նոյեմբերի 28-ին հիշյալ նախարարությունների համապատասխան ներկայացուցիչների մասնակցությամբ կազմակերպվել են քննարկումներ, որի ընթացքում Նիդեռլանդների ֆինանսների նախարարության Ֆինանսների և էկոնոմիկայի ազգային ակադեմիայի միջազգային փորձագետների կողմից ներկայացվել են ՀՀ հանրային հատվածում ՖԿՀ համակարգի ներդրման անհրաժեշտությունը, ինչպես նաև պիլոտավորման անցկացման ընդհանուր մոտեցումը։ Քննարկվել են նաև պիլոտավորման իրականացման գործընթացի հետ առնչվող այլ կազմակերպչական հարցեր։ Պիլոտավորման անցկացման բուն գործընթացը կսկսվի 2019 թվականից։
ՀՀ կառավարության 18.02.2016թ. N 6 արձանագրային որոշման համաձայն 4.1.1 բաղադրիչով նախատեսված մյուս միջոցառումները նախատեսվում են իրականացվել 2019-2020թթ:

4.2. Ներքին աուդիտ

4.2.1 Ներքին աուդիտորների մասնագիտական կարողությունները

1) Հանրային հատվածում ներքին աուդիտորների կարողությունների համապարփակ գնահատում և կարողությունների զարգացման ծրագրի մշակում:
Իրականացվել է հանրային հատվածի ներքին աուդիտորների կարողությունների համապարփակ գնահատում, որի հիման վրա մշակվել է կարողությունների զարգացման ծրագրի նախագիծ:

Ներկայումս իրականացվում են ֆինանսական կառավարման և հսկողության համակարգի ներդրման աշխատանքներ: Նշվածի արդյունքում հնարավոր կլինի ամբողջականացնել ներքին աուդիտորների կարողությունների զարգացման ծրագիրը։
Միաժամանակ ակնհայտ է, որ ՀՀ հանրային հատվածի ներքին աուդիտորների կարողությունների զարգացումը անմիջականորեն կապված է ֆինանսական կառավարման և հսկողության համակարգի ներդրմամբ, ինչով պայմանավորված ներքին աուդիտորների կարողությունների զարգացման ծրագիրի ամբողջականացումը հնարավոր կլինի իրականացնել միայն համակարգի ներդրումից հետո։

2) Ներքին աուդիտորների շարունակական մասնագիտական վերապատրաստման ծրագրերի վերանայում, համապատասխանեցում միջազգային լավագույն փորձի պահանջներին

Վերանայվել են Ներքին աուդիտորների շարունակական մասնագիտական վերապատրաստման ծրագրերը, շեշտադրվել են ներքին աուդիտի տարբեր տեսակների (կատարողականի աուդիտ, համակարգի աուդիտ) իրականացման տեխնիկաների գործնական կիրառումը: 
3) Ներքին աուդիտորների կարողությունների  զարգացում

2017 թվականի ընթացքում կազմակերպվել է ՀՀ հանրային հատվածի որակավորված ներքին աուդիտորների շարունակական մասնագիտական վերապատրաստման թվով 16 դասընթաց, որոնց մասնակցել է 215 որակավորված ներքին աուդիտոր, ներառյալ` հանրային հատվածի կազմակերպություններին ներքին աուդիտի ծառայություն մատուցող կազմակերպությունների աշխատակից համարվող 15 որակավորված ներքին աուդիտոր։

2018 թվականին համապատասխան մրցույթում հաղթող ճանաչված կազմակերպության կողմից կազմակերպվել է ՀՀ հանրային հատվածի որակավորված ներքին աուդիտորների շարունակական մասնագիտական վերապատրաստման թվով 13 դասընթաց, որոնց մասնակցել է 240 որակավորված ներքին աուդիտոր, ներառյալ` հանրային հատվածի կազմակերպություններին ներքին աուդիտի ծառայություն մատուցող կազմակերպությունների աշխատակից համարվող 11 որակավորված ներքին աուդիտոր։

Միաժամանակ ներկայումս իրականացվում են ֆինանսական կառավարման և հսկողության համակարգի ներդրման աշխատանքներ: Նշվածի արդյունքում հնարավոր կլինի ձևավորել ներքին աուդիտորների մոտ բավարար մասնագիտական կարողություններ` ՀՀ ներքին աուդիտի մասին օրենսդրության պահանջներին համապատասխան ներքին աուդիտ իրականացնելու համար։

4.2.2 Ներքին աուդիտի մեթոդաբանության վերանայում

1) Աուդիտի կատարողականի հստակեցում` պլանավորված և փաստացի իրականացված աուդիտորական առաջադրանքների քանակի տարբերության նվազեցում

ՀՀ ֆինանսների նախարարի 26.08.2016թ. N902-Ն հրամանով ՀՀ ֆինանսների նախարարի 17.02.2012թ. N143-Ն հրամանում կատարվել են փոփոխություն և լրացումներ, որոնք հստակեցնում են աուդիտի կատարողականը: Մասնավորապես, սահմանվել է դրույթ, համաձայն որի` բացառությամբ միավորների քանակի ավելացման դեպքերի, առաջին անգամ վավերացված ռազմավարական ծրագրում ընգրկված միավորների քանակում տվյալ տարվա ընթացքում կատարվելիք հանրագումարային փոփոխությունները, այդ թվում միավորների քանակի նվազեցումները չեն կարող գերազանցել այդ տարվա համար ծրագրով սահմանված միավորների ընդհանուր քանակի 10 տոկոսը:
2) Ներքին աուդիտի  իրականացման գործնական հարցերի շեշտադրում

ՀՀ ֆինանսների նախարարի 26.08.2016թ. N 902-Ն հրամանով ՀՀ ֆինանսների նախարարի 17.02.2012թ. N  143-Ն հրամանում կատարվել են փոփոխություն և լրացումներ, որով հստակեցնում են աուդիտի կատարողականը: Մասնավորապես, սահմանվել է դրույթ, համաձայն որի` տվյալ տարվա արդյունքներով պետք է կատարված և ավարտված լինեն ռազմավարական ծրագրով պլանավորված աուդիտորական առաջադրանքների առնվազն 90 տոկոսը:
3) Ներքին աուդիտի  իրականացման գործնական  հարցերի շեշտադրում
ԳՄՀԸ կազմակերպության աջակցությամբ մշակվել և փորձարկվել է համակարգահեն աուդիտի ձեռնարկը, որի նպատակն է աջակցել ներքին աուդիտորներին իրականացնել համակարգահեն աուդիտ միջազգային լավագույն փորձին համապատասխան և գործնականում կիրառել ներքին աուդիտի ստանդարտները:
Համաշխարհային բանկի աջակցությամբ մշակվել, փորձարկվել և ամփոփման փուլում է գտնվում ներքին աուդիտի արտաքին գնահատման ձեռնարկը։ ՀԲ-ի աջակցությամբ ներկայումս իրականացվում են նաև ներքին աուդիտի ուղեցույցների վերանայման աշխատանքներ։

4) Ներքին և արտաքին աուդիտի համագործակցության ապահովում
Սույն միջոցառումը նախատեսվում է իրականացնել 2018-2020թթ. ընթացքում: 2018 թվականի ընթացքում սույն միջոցառման կատարման հետ կաված գործողություններ չեն իրականացվել։
5)  Ներքին աուդիտի կողմից աշխատավարձերի հաշվարկման և վճարման ներքին հսկողական համակարգերի արդյունավետության գնահատման առանձնահատկությունների սահմանում
ԳՄՀԸ կազմակերպության աջակցությամբ մշակվող համակարգահեն աուդիտի ձեռնարկը փորձարկվել է ՀՀ դատական դեպարտամենտում աշխատավարձերի հաշվարկման և վճարման ներքին հսկողական համակարգերի արդյունավետության գնահատման աուդիտի ժամանակ, ինչը հնարավորություն կտա բացահայտել և սահմանել նշված համակարգերի արդյունավետության առանձնահատկությունները:

Նշված ձեռնարկը փորձարկվել է նաև ՖՆ աշխատակազմում՝ աշխատավարձերի հաշվարկման և վճարման ներքին հսկողական համակարգերի արդյունավետության գնահատման համատեքստում։

5. Գանձապետական համակարգ` բյուջեների կատարման հաշվետվություններ
5.1 Արտաբյուջետային գործառնությունների վերաբերյալ հաշվետվությունների շրջանակը
1) Հաշվետվություններում չարտացոլված արտաբյուջետային գործառնությունների նվազեցում

 Հաշվետվություններում չարտացոլված արտաբյուջետային գործառնությունների նվազեցման նպատակով իրականացվել է մոնիթորինգ, որի արդյունքում պարզվել է, որ ՀՀ արդարադատության նախարարության դատական ակտերի հարկադիր կատարումն ապահովող ծառայության նյութական խրախուսման և համակարգի զարգացման ֆոնդի միջոցները չեն արտացոլվում տվյալ տարված պետական բյուջեում: Վերջինս ՀՀ կառավարության 16.02.2017թ. «Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության նյութական խրախուսման և համակարգի զարգացման ֆոնդի միջոցների ծախսման 2017 թվականի նախահաշիվը հաստատելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-ն որոշման մեջ փոփոխություններ ու լրացումներ կատարելու մասին» N154-ն որոշման համաձայն արդեն իսկ արտացոլված է  ՀՀ 2017, 2018 և 2019 թվականների  պետական բյուջեներում:
2) Արտաբյուջետային գործառնությունների վերաբերյալ հաշվետվություններում ներառված ծախսերի, եկանուտների և ֆինանսավորման վերաբերյալ մանրամասն տեղեկատվության ներկայացում
Սույն բաղադրիչի 1-ին մասում նշված որոշման ընդունմամբ պայմանավորված` Արդարադատության նախարարության դատական ակտերի հարկադիր կատարումն ապահովող ծառայության նյութական խրախուսման և համակարգի զարգացման ֆոնդի միջոցները ներառվել են բյուջեում, ինչն էլ նախադրյալ է հանդիսանում նշյալ արտաբյուջետային միջոցների վերաբերյալ տեղեկատվության ստացման, ամփոփման, հաշվետվությունների պատրաստման և ներկայացման համար: 

Միաժամանակ ներկայումս քնարկվում է նաև արտաբյուջետային հաշիվներով նախատեսված միջոցառումները ՀՀ պետական բյուջեի ծրագրերով իրականացման հարցը։
6. Պետական կազմակերպությունների ֆինանսական կառավարում և հսկողություն՝ պետական ոչ առևտրային կազմակերպություններ

6.1 ՊՈԱԿ-ների ստեղծման և վերակազմավորման շուրջ որոշումների կայացման համար հիմնական չափորոշիչները
Սույն բաղադրիչով նախատեսված «1) ՊՈԱԿ-ների ստեղծման և վերակազմավորման շուրջ որոշումների կայացման համար հիմնական չափորոշիչների ուսումնասիրություն» և «2) ՊՈԱԿ-ների ստեղծման և վերակազմավորման շուրջ որոշումների կայացման համար հիմնական չափորոշիչների մշակում» միջոցառումների իրականացման շրջանակներում աշխատանքներ են տարվել պետական ոչ առևտրային կազմակերպությունների (ՊՈԱԿ) ստեղծման և վերակազմավորման շուրջ որոշումների կայացման համար հիմնական չափորոշիչների ուսումնասիրության ուղղությամբ: Ներկայումս ավարտական փուլում է գտնվում վերը նշված աշխատանքների արդյունքներն ամփոփող իրավական ակտի նախագծի մշակման գործընթացը:


6.2 ՊՈԱԿ-ների ֆինանսատնտեսական գործունեության նկատմամբ հաշվետվողականություն և մոնիտորինգ

1) Բարելավման նպատակով ներկայիս գործող ՊՈԱԿ-ների ֆինանսատնտեսական գործունեության նկատմամբ հաշվետվողականության և մոնիտորինգի մեխանիզմների ուսումնասիրություն

1. ՀՀ ֆինանսների նախարարի 04.02.2013թ.N 104-Ն հրամանի 2-րդ կետի 7-րդ ենթակետի համաձայն ՊՈԱԿ-ները ՀՀ ֆինանսների նախարարություն են ներկայացնում իրենց ֆինանսատնտեսական գործունեության վերաբերյալ ծրագրային և փաստացի ցուցանիշների շեղումների մասին հաշվետվություններ (Ձև3): Վերոնշյալ ձևաչափը նպատակաուղղված է ուսումնասիրել և գնահատել ՊՈԱԿ-ների հաշվետվություններում առկա տեղեկատվությունը` պարզելու համար, թե արդյոք առկա է որևէ ֆիսկալ ռիսկ կամ ռիսկեր, որոնք կարող են ազդել ՊՈԱԿ-ների արդյունքների վրա, ինչպես նաև բացասական ազդեցություն ունենալ ՀՀ պետական բյուջեի վրա: Այսինքն, իրականացվում է կազմակերպության ընթացիկ վիճակի ուսումնասիրություն, էական շեղումների բացահայտում և ահազանգում, ինչպես նաև գործունեության գնահատում: 
Կառավարման և հաշվետվողականության համակարգի բարելավման նպատակով անհրաժեշտություն է առաջացել վերանայել և լրամշակել գործող ձևաչափը: Հաշվի առնելով այն հանգամանքը, որ վերոնշյալ հրամանի հաշվետվությունները փոխկապված են, անհրաժեշտություն է առաջացել փոփոխություն կատարել նաև հրամանի 1-ին կետի 1-ին ենթակետով հաստատված N1 հավելվածում (Ձև 1. ՊՈԱԿ-ների ֆինանսատնտեսական գործունեության վերաբերյալ ծրագրային ցուցանիշների մասին հաշվետվություն): Արդյունքում մշակվել է համապատասխան իրավական ակտ: 

2. 2018թ․ հունվարից ուժի մեջ մտած «Գանձապետական համակարգի մասին» և «Պետական ոչ առևտրային կազմակերպությունների մասին» օրենքներում փոփոխությունները, որոնցով սահմանվել է, որ ՊՈԱԿ-ների հաշիվները տեղափոխվում են գանձապետարան, իսկ դրանցով շրջանառվող միջոցների նկատմամբ գանձապետարանի կողմից կիրառվելու է նախնական հսկողություն՝ 2019թ․ հունվարի 1-ից սկսած։ Հիշյալով պայմանավորված մշակվել և ՀՀ կառավարության 2018 թվականի հունիսի 15-ի N 706-Ն որոշմամբ հաստատվել է Բյուջենների կատարման կարգը։ Վերոհիշյալով պայմանավորված մշակվել է «Պետական ոչ առևտրային կազմակերպությունների ֆինանսատնտեսական գործունեության նախահաշվի օրինակելի ձևը և դրա լրացման պահանջները հաստատելու մասին» ՀՀ ֆինանսների նախարարի հրամանի նախագիծը, որը ներկայացվել է շահագրգիռ մարմինների քննարկմանը: 

6.2 բաղադրիչով նախատեսված «2. Ավտոմատացման նպատակով ՊՈԱԿ-ների ֆինանսատնտեսական գործունեության  վերաբերյալ հաշվետվությունների կազմման, ներկայացման, վերլուծության և ամփոփման գործընթացների տեխնիկական առաջադրանքի մշակում» միջոցառումը նախատեսվում է իրականացնել ներկայիս գործող ՊՈԱԿ-ների ֆինանսատնտեսական գործունեության նկատմամբ հաշվետվողականության և մոնիտորինգի նոր ձևաչափերի ներդրումից հետո: Ներկայումս ավարտական փուլում են գտնվում համապատասխան տեխնիկական առաջադրանքի մշակման աշխատանքները: Իսկ սույն բաղադրիչով նախատեսված «3. ՊՈԱԿ-ների ֆինանսատնտեսական գործունեության վերաբերյալ հաշվետվությունների կազմման, ներկայացման, վերլուծության և ամփոփման գործընթացների ավտոմատացում» միջոցառումը կիրականացվի 2-րդ միջոցառման աշխատանքների ավարտից հետո՝ 2019-2020 թվականների ընթացքում։

7. Հանրային հատվածի հաշվապահական հաշվառում

7.1 Հանրային հատվածի առանձին կազմակերպություններում նոր համակարգ

Հանրային հատվածի առանձին կազմակերպություններում նոր համակարգի ներդնում

ՀՀ ֆինանսների նախարարի 2014 թվականի հուլիսի 23-ի թիվ 463-Ն հրամանով հաստատված հանրային հատվածի կազմակերպությունների կողմից հաշվապահական հաշվառման նոր համակարգին անցման ժամանակացույցին համապատասխան` 2016 թվականին հանրային հատվածի թվով 16, 2017 թվականին՝ թվով 25 և 2018 թվականին՝ թվով 22 կազմակերպություններ անցում են կատարել հաշվապահական հաշվառման և ֆինանսական հաշվետվությունների պատրաստման հանրային հատվածի նոր համակարգին: Այսինքն 2018 թվականի դեկտեմբերի դրությամբ հաշվապահական հաշվառման և ֆինանսական հաշվետվությունների պատրաստման հանրային հատվածի նոր համակարգին անցում են կատարել թվով 62 կազմակերպություններ։
«7.2 Համախմբված ֆինանսական հաշվետվություններ» բաղադրիչով նախատեսված միջոցառումները նախատեսվում է իրականացնել համապատասխանաբար 2019-2020թթ. ընթացքում:

7.3 Հանրային ակտիվների կառավարում

Հաշվի առնելով, որ Պետական ծախսերի և ֆինանսական հաշվետվողականության (ՊԾՖՀ-PEFA) նոր շրջանակով (ՊԾՖՀ-PEFA 2016) նախատեսված «ԿՑ-12 Հանրային ակտիվների կառավարում»-ը պետական ծախսերի ֆինանսական հաշվետվողականության ապահովման համար նոր ցուցանիշ է, ուստի սույն բաղադրիչով նախատեսված միջոցառումները կարող են իրականացվել միայն Միջազգային գործընկեր կազմակերպությունների աջակցությամբ։ Հիշյալով պայմանավորված ԱՄՀ հետ նախանական պայմանավորվածություն է ձեռք բերվել Հանրային ակտիվների կառավարման ոլորտին առնչվող մեթոդաբանության մշակման նպատակով աջակցություն ստանալու ուղղությամբ, որը ընդգրկվել է ԵՄ-ի ֆինանսավորմամբ իրականացվող Արժութի միջազգային հիմնադրամի  միջոցով իրականացվելիք 2019-2021թթ. կարողությունների զարգացման ծրագրի նախագծում։
8. Կորպորատիվ հաշվապահական հաշվառում և աուդիտ
8.1 Կորպորատիվ ֆինանսական հաշվետվողականության և աուդիտի օրենսդրական շրջանակի բարելավում և իստիտուցիոնալ կարողությունների ամրապնդում

1) Կորպորատիվ ֆինանսական հաշվետվողականության և աուդիտի օրենսդրական շրջանակի բարելավում և ինստիտուցիոնալ կարողությունների ամրապնդում

ՖՆ կողմից մշակվել և ՀՀ կառավարության 2017թ. դեկտեմբերի 28-ի նիստում հավանության է արժանացել հաշվապահական հաշվառման և աուդիտորական գործունեության ոլորտների բարեփոխումների հայեցակարգը: Հաշվապա​հա​կան հաշվառման և աուդիտորական գործունեության ոլորտների բարեփոխում​ների հայեցակարգի շրջանակներում մշակվել և ՀՀ կառավարության կողմից 2018թ. սեպտեմբերի 14-ի թիվ 1009-Ա որոմշամբ հավանության է արժանացել «Հաշվապահական հաշվառման մասին», «Աուդիտորական գործունեության մասին»,  «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» ՀՀ օրենքների նախագծերի փաթեթը։ Նախագծերի փաթեթը սահմանված կարգով ներկայացվել են ՀՀ Ազգային ժողով։

2) Կորպորատիվ ֆինանսական հաշվետվողականության կարևորության հանրային իրազեկում

ՖՆ կողմից մշակված հաշվապահական հաշ​վառ​ման և աուդիտորական գործունեության ոլորտում բարեփո​խում​նե​րի հայեցակարգի նախագծում ներառված են կորպորատիվ ֆինանսական հաշվետվողականության հանրային իրազեկման ծրագրի մշակմանը վերաբերող դրույթներ։ Կորպորատիվ ֆինանսական հաշվետվողականության կարևորության հանրային իրազեկումը կրում է շարունակական բնույթ։ ՖՆ կողմից պարբերաբար կազմակերպվում են հանրային իրազեկման միջոցառումներ՝ հաշվապահական հաշվառման և աուդիտորական գործունեության ոլորտների բարեփոխումների հիմնական ուղղությունների վերաբերյալ:
3) Ինստիտուցիոնալ կարողությունների ամրապնդում
Սույն միջոցառումը նախատեսվում է անդրադառնալ վերը նշված օրենքների նախագծերի փաթեթը ՀՀ Ազգային ժողովի կողմից ընդունումից հետո:

9. Պետական եկամուտների քաղաքականություն

9.1 Եկամուտների վարչարարության համապատասխանություն
1) Հարկային օրենսդրության միասնակա​​նացում 

2016թ. հոկտեմբերի 4-ին ՀՀ Աժ-ի կողմից ընդունվել է ՀՀ Հարկային օրենսգիրքը, որի հիմքում դրվել է հարկային օրենսդրության պարզեցման և միասնակա​նաց​ման քաղաքականությունը։ Միաժամանակ, քաղաքականության այս ուղղու​թյունը շարու​նակվել է գերակա համարվել 2017 և 2018 թթ. ընթացքում իրա​կա​​​նաց​​վող աշխա​​տանք​ների համատեքստում:
Մասնա​վորա​պես, 2017 և 2018 թթ. մշակվել են ՀՀ հարկային օրենսգրքի կիրա​ռությունն ապահովող ենթաօրենսդ​​​​​​​​րա​կան ակտեր՝ ՀՀ կառավա​րության որոշումների և ՀՀ պետական եկամուտների կոմիտեի (ՊԵԿ) նախագահի հրամանների նախագծեր, և այդ աշխա​տանքներն իրականացնելիս որպես հիմնական սկզբունք է ընդունվել նաև համա​​​պա​​​​տաս​խան կարգավորումների պարզե​ցումն ու միասնա​կանացումը:

2018 թվականի հունվարի 1-ից ուժի մեջ մտած ՀՀ հարկային օրենսգրքով, սահմանվել է, որ ԱԱՀ-ի գումարները վերադարձվելու են ոչ միայն արտահանողներին, այլ նաև Հայաստանի տարածքում գործունեություն իրականացնող տնտեսավարող սուբյեկտներին: Մասնավո​րա​պես, սահմանվել է, որ այն հարկ վճարողները, որոնք ԱԱՀ-ի գծով ունեն դեբետային մնացորդներ, կարող են կիսամյակային պարբերակա​նությամբ դիմել հարկային մարմին և սահմանված կարգով պետությունից հետ ստանալ ԱԱՀ-ի իրենց գումարները: ՊԵԿ-ի մեկ այլ նախաձեռնությամբ` ՀՀ Ազգային ժողովի կողմից ս.թ. հոկտեմբերի 25-ին ընդունվել են համապատասխան օրենքներ, որով ԱԱՀ-ի գումարները կիսամյակային պարբերականությամբ հետ ստանալու հնարավորությունը կիրառվելու է ավելի շուտ՝ 2017 թվականի հուլիսի 1-ից սկսած:
2) Հարկային վարչարարության ընթացակարգերի պարզեցում


Միջոցառումը կատարվել է։ Ներդրվել է հարկ վճարողի հարկային պարտավորությունների ցուցադրման համակարգը։ Հաշվետվությունների ներկայացման էլեկտրոնային համակարգում (file-online) հարկ վճարողը հնարավորություն ունի իր անձնական գրասենյակում ցանկացած օրվա դրությամբ առցանց դիտել իր հարկային պարտավորությունները։
3) Հարկ վճարողներին սպասարկ​ման ծառայություն​ների որակի գնահատման համակարգի ներդրում

Այս միջոցառումը իրականացվել է Համաշխարհային բանկի Հարկային վարչարարության արդիականացման ծրագրի շրջանակներում՝ անձնական հաշվի քարտի ծրագրավորման մասով: Հիշյալի շրջանակում ներդրվել է մեկ միասնական գանձապետական հաշվի համակարգի ներդրմամբ պայամանավորված hարկ վճարողի հարկային պարտավորությունների ցուցադրման համակարգ։
4) Հարկ վճարողներին սպասարկ​ման ծառայություն​ների որակի գնահատման համակարգի ներդրում

Հարկ վճարողներին մատուցվող աշխատանքներ են տարվել ՊԵԿ մոնիթորինգային կենտրոնի գործարկման ուղղությամբ: Նշված աշխատանքներն իրականացվել են Համաշխարհային բանկի կողմից ֆինանսավորվող Հարկային վարչարչարության արդիականացման ծրագրի շրջանակներում:

ՊԵԿ մոնիթորինգային կենտրոնի ներդրման արդյունքում մոնիթորինգի է ենթարկել և վերլուծել է ՊԵԿ-ում իրականացվող մի շարք գործընթացներ, որի բաղկացուցիչ մաս է կազմելու նաև հարկ վճարողներին մատուցվող ծառայությունների գնահատումը, ինչն իր մեջ ներառել է նաև հարկ վճարողների սպասարկման սրահներում հերթերի կառավարման համակարգի ներդրումը: 

Իրականացված աշխատանքների շրջանակներում՝ կապալառու կազմակերպությունը իրականացրել է մոնիթորինգային կենտրոնի սարքավորումների տեղադրում, միացում և ծրագրերի ներբեռնում, ինչպես նաև իրականացվել են ՊԵԿ սպասարկման սրահներում հարկային մարմնի կողմից մատուցվող ծառայությունների գնահատման համար անհրաժեշտ սարքավորումների տեղադրման աշխատանքները:  

Ծրագրի շրջանակներում հարկ վճարող​ներին մատուց​վող ծառայություն​ների որակի գնահատման նպատակով՝ ՊԵԿ հարկ վճարողների սպասարկման թվով 17 սրահ​ներում ներդրվել են հարկային մարմնի կողմից հարկ վճարող​​​​ներին մատուցվող ծառայու​​​​թյուն​ների որակի գնահատման համապա​​տասխան սարքա​վո​րում​​ներ: Նշված սարքա​վորում​ների միջոցով՝ հարկ վճարողին հնարավորություն է տրվում համա​պատասխան ծառայությունը ստանալուց հետո, համակարգի կողմից ընտրված բալային սանդղակի միջոցով գնահատել հարկային մարմնի կողմից մատուցված ծառայու​թյուն​ների որակը: 

Հաշվի առնելով այն հանգամանքը, որ ՊԵԿ-ը ծառայություններ է մատուցում նաև հարկ վճարողների սպասարկման և հեռախոսա​զանգերի կենտրոնի միջոցով, հետևողական աշխա​​տանքներ են տարվել կենտրոնի կողմից մատուցվող ծառայություն​ների որակի գնահատ​ման ուղղությամբ: Մասնավորապես՝ կենտրոնում 2017թ. ապրիլ ամսից գոր​ծարկվել է նաև «Հետադարձ կապի համա​կարգ» ծառայու​թյունը, որը հնարավորու​թյուն է ընձեռում հարկ վճարողին՝ վերջինիս կողմից կատար​​ված հեռախոսա​​զանգից հետո գնահա​տել տվյալ հարցման արդյունքում կենտրոնի աշխա​տակցի տրամադրած պատաս​խանի որակը:
5) Հարկերի վճարման էլեկտրո​նա​յին համակարգի գործար​կում

Համաշխարհային բանկի ֆինանսավորմամբ իրականացվող Հարկային վարչարարու​թյան արդիականացման ծրագրի շրջանակներում մշակվել է «Էլեկտրոնային եղանակով վճարումների նախաձեռնման» համակարգը:

Համակարգը գտնվում է թեստավորման փուլում, որը հնարավոր կլինի գործարկել ՀՀ Կենտրոնական Բանկի և առևտրային բանկերի կողմից որոշակի ծրագրային աշխատանքներ իրականացնելուց և վերջնական թեստավորումից հետո:
6) Երրորդ անձանցից տեղեկությունների ստացման և արդյունա​վետ օգտագործման հնարավորությունների ընդլայնում
Երրորդ անձանցից տեղեկությունների ստացման և արդյունավետ օգտագործման հնարավորությունների ընդլայնման մասով հարկային վարչարարության արդիականացման ծրագրի շրջանակներում  ավարտին են հասցվել Հարկատու-3 համակարգում երրորդ անձանցից տեղեկությունների ստացման և մշակման ավտոմատ համակարգի ծրագրավորման և թեստավորման աշխատանքները, որը 2019թ.-ից պատրաստ կլինի գործարկման:

Միաժամանակ Հարկային տեսչություն-վարչությունների գործառույթների իրականացման կարգերը հաստատելու և այդ գործընթացները կանոնակարգելու ուղղությամբ այլ կառուցվածքային ստորաբաժանումների գործողությունները սահմանելու, ինչպես նաև մի շարք հրամաններ (հանձնարարականներ) ուժը կորցրած ճանաչելու մասին ՀՀ ՊԵԿ նախագահի 17.01.2018թ.-ի թիվ 16-Ա հրամանի 4-րդ հավելվածով կանոնակարգվել են երրորդ անձանցից պարտադիր ստացվող տեղեկատվության վերլուծության, արդյունքների իրացման և ամփոփման հետ կապված հարաբերությունները և գործառույթների իրականացման կարգերը, որոնք  համապատասխանեցվել են հարկային մարմնի ներկայիս կառուցվածքին, գործառույթներին և ՀՀ հարկային օրենսգրքի պահանջներին:
7)  Ռիսկերի վրա հիմնված հարկա​յին հսկողության մեխանիզմների կատարելագործում և ռիսկային հարկ վճարողների նկատմամբ թիրախային  հսկո​ղու​​թյուն

Ստուգման ենթակա հարկ վճարողների ընտրողականության էլեկտրո​նային ավտոմատ կառավարման համակարգում վերանայված ռիսկային չափանիշների հիման վրա կատարվել են համապատասխան ծրագրային փոփոխություններ: Ծրագիրը գործարկվել է, և ստացված արդյունքների հիման վրա կազմվել և ՊԵԿ պաշտոնական ինտերնետային կայքում հրապարակվել է 2018 թվականի հուլիսի 1-ից մինչև 2019 թվականի հուլիսի 1-ն ընկած ժամանակահատվածում իրականացման ենթակա համալիր հարկային ստուգումների ցանկը, որին համապատասխան հարկային մարմնի կողմից իրականացվում են համալիր հարկային ստուգումներ:

2018թ. ընթացքում ՀՀ ՊԵԿ մոնիտորինգային կենտրոնը ՊԵԿ համակարգում իրականացվող վերլուծական աշխատանքների և ռիսկերի բացահայտման գործըն​թաց​​​ների բարելավման շնորհիվ զգալի աշխատանքներ է կատարել հարկ վճարողների գործունեության նկատմամբ իրակա​նացվող տեսչա​կան ընթացիկ հսկողու​թյունը էլեկտրո​նային հսկողությամբ փոխարի​նելու ուղղությամբ:

Մասնավորապես, հսկիչ-դրամարկղային մեքենա​ներով, հաշվարկային փաստաթղթե​րով իրականացվող գործարքների մոնիտո​րինգի արդյունքների հիման վրա՝ ՊԵԿ մոնիթորինգային կենտրոնի կողմից 2018թ. իրականացված մոնիտորինգի արդյունքներով հարկ վճարողներին ուղարկվել են ծանուցումներ՝ բացառապես էլեկտրոնային եղանակով: Ծանուցումների վերաբերյալ իրենց պարզաբանումը կամ բացատրությունը չներկայացրած կամ ոչ հիմնավոր պարզաբանում ներկայացրած ռիսկային հարկ վճարողների տվյալները, օրենսդրությամբ սահմանված կարգով, հսկողական միջոցառումներ իրականացնելու նպատակով՝ տրամադրվել են ՊԵԿ համապատասխան ստորաբաժանումներին:

Հարկային վարչարարության բարելավման, ռիսկերի վրա հիմնված հարկային հսկողության մեխանիզմների կատարելագործման, ինչպես նաև հսկողական աշխատանքների արդյունավետության բարձրացման նպատակով մշակվել և կիրառության մեջ է դրվել Հարկային տեսչություն-վարչությունների գործառույթների իրականացման կարգերը հաստատելու և այդ գործընթացները կանոնակարգելու ուղղությամբ այլ կառուցվածքային ստորաբաժանումների գործողությունները սահմանելու, ինչպես նաև մի շարք հրամաններ (հանձնարարականներ) ուժը կորցրած ճանաչելու մասին ՊԵԿ նախագահի թիվ 17.01.2018թ.-ի թիվ  16-Ա հրամանը (Հրաման): Հրամանով ամբողջությամբ կանոնակարգվել է վերլուծու​թյուն-հսկողություն շղթան: Մասնավորապես՝ վերլուծական գործառույթ իրականացնող բաժինների կողմից իրականացվող ստանդարտ և ոչ ստանդարտ (թիրախային, ոլորտային) վերլուծությունների արդյունքները, ինչպես նաև երրորդ անձանցից ստացվող տեղեկությունները տրամադրվում են հսկողություն իրականացնող բաժիններին` ի հայտ եկած ռիսկերը նույնականացնելու և համապատասխան թեմատիկ ստուգումներ և ուսումնասիրություններ իրականացնելու նպատակով: Հրամանով սահմանվել է նաև թեմատիկ ստուգումներ և ուսումնասիրություններ նախաձեռնելու չափանիշները և անցկացնելու առաջնահերթությունները: Միաժամանակ աշխատանքներ են տարվել Հրամանի կիրարկման ընթացքում ի հայտ եկած խնդիրների հիման վրա այն լրամշակելու և կատարելագործելու ուղղությամբ: Այդ նպատակով ՊԵԿ նախագահի հրամանում փոփոխություն կատարելու վերաբերյալ նախագիծն այժմ դրված է շրաջանառության մեջ:

Վերոգրյալի արդյունքում առավել խստացվել են պահանջները ՓՄՁ համակարգում գործունեություն իրականացնող հարկ վճարողների մոտ իրականացվող թեմատիկ ստուգումների և ուսումնասիրությունների նկատմամբ, որի նպատակն է եղել նվազագույնի հասցնել իրական ՓՄՁ-ների մոտ հսկողական աշխատանքների իրականացումը և տնտեսվարող սուբյեկտների գործունեությանը անհարկի միջամտությունները:

2018թ. ընթացքում իրականացված վերլուծությունների արդյունքում թեմատիկ ստուգումների (ուսումնասիրությունների) թիրախ են ընտրվել հետևյալ ոլորտները.
· Ավտոգազալցակայանների գործունե​ության ոլորտ.  ԱԳԼՃԿ-ների գործունեություն իրականացնող թվով 321 հարկ վճարողներից` թվով 220 հարկ վճարողների մոտ 2018թ. հունիս-նոյեմբեր ամիսների ընթացքում իրականացվել են շուրջ 291 հսկողական միջոցառումներ (թեմատիկ ստուգումներ, չափագրում, համալիր ստուգում և այլն), որոնցից 158 դեպքով թվով 145 հարկ վճարողների մոտ արձանագրվել են տարբեր խախտումներ: Բացի այդ, առավել ռիսկային գնահատված թվով 36 հարկ վճարողների գծով կատարվել է հարկային պարտավորությունների նախնական հաշվարկներ` շուրջ 7 մլրդ դրամի չափով և ուղարկվել ՊԵԿ համապատասխան ստորաբաժանում` քրեաիրավական գնահա​տական տալու համար: Միաժամանակ՝ ներկայումս թվով 34 ԱԳԼՃԿ-ների մոտ, ինչպես նաև «Գազպրոմ Արմենիա» ՓԲԸ-ում իրականացվում են համալիր հարկային ստուգումներ (դեռևս ավարտված չեն), որոնց ընթացքում անդրադարձ է կատարվում նաև հնարավոր ստվերային շրջանառությունների առկայությանը:

· Հանրային սննդի գործունեության ոլորտ -  2018 թվականի հուլիսի 1-ից` հաշվի առնելով «ՀՀ հարկային օրենսգրքում փոփոխություններ և լրացումներ կատարելու մասին»  ՀՕ-266-Ն օրենքում փոփոխություններ և լրացումներ կատարելու մասին»  ՀՀ օրենքի (21.06.2018թ. ՀՕ-338-Ն) ուժի մեջ մտնելու հետ կապված իրավակարգավորումների փոփո​խությունները, թեմատիկ ստուգումների (ուսումնասիրությունների) թիրախ է ընտրվել հանրային սննդի  գործունեության ոլորտը` որպես առավել ռիսկային ոլորտ: Մասնավորապես, միայն 3-րդ և 4-րդ եռամսյակների ընթացքում նշված ոլորտում գործունեություն իրականացնող տնտեսվարող սուբյեկտներից թվով 293-ի մոտ հրապարակվել են հսկիչ դրամարկղային մեքենաների կիրառության կանոնների ճշտության ստուգման հանձնարարագրեր, որոնցից 263-ի մոտ ստուգումներն արդեն իսկ ավարտված են, իսկ մնացածի մասով հսկողական աշխատանքները դեռևս ընթացքի մեջ են: Ընդ որում, ավարտված ստուգումների արդյունքում թվով 124 հարկ վճարողների մոտ արձանագրվել են հսկիչ դրամարկղային մեքենաների կիրառության կանոնների խախտումներ, որոնց արդյունքում առաջադրվել է 63.4 մլն.դրամ տուգանք։
· Բենզալցակայանների գործունեության ոլորտ - այս ոլորտում գործունեություն իրականացնող տնտեսվարող սուբյեկտներից հսկիչ դրամարկղային մեքենաների կիրառության կանոնների ճշտության ստուգման հանձնարարագիր է հրապարակվել թվով 258 հարկ վճարողների մոտ, որոնցից 221-ի մոտ ստուգումներն արդեն իսկ ավարտված են։ Ստուգումների արդյունքում թվով 179 հարկ վճարողների մոտ արձանագրվել են հսկիչ դրամարկղային մեքենաների կիրառության կանոնների խախտումներ և առաջադրվել է 36.2 մլն.դրամ տուգանք։ 

· Բանանի ներմուծումներ և իրացումներ իրականացնող ընկերությունների մոտ հնարավոր ստվերային շրջանառության առկայության մասին (բանանի ներմուծում և իրացում) ՊԵԿ նախագահի կողմից 2018թ. հուլիս ամսին հրապարակված հանձնարարագրերի հիման վրա բանանի ներմուծմամբ և իրացմամբ զբաղվող թվով 4 հարկ վճարողների մոտ  իրականացվել են համալիր հարկային վերստուգումներ, որոնց արդյունքում առաջադրվել է շուրջ 627 մլն. դրամի լրացուցիչ հարկային պարտավորություն:
8) Ապառքների նվազեցմանն ուղղված վարչարարության գործիքների արդյունավետ կիրառում

2017 թվականի հունվարի 1-ից որպես ապառքների նվազեցմանն ուղղված վարչարարական գործիքակազմ կիրառվում են ՀՀ հարկային օրենսգրքով նախատեսված գույքի արգելանքը և հարկային պարտավորությունների կատարումն ապահովող այլ միջոցները:
2018թ. հունվար-նոյեմբեր ամիսներին կայացվել են գումարի գանձման 4719 որոշումներ՝ 16.018.029,3 հազ. դրամ գումարով, ներկայացվել են սնանկ ճանաչելու 305 դիմումներ՝ 2.737.832,4 հազ. դրամ գումարով և բռնագանձման 538 հայցեր՝ 567.300,1 հազ. դրամ գումարով:

10. Արտաքին վերահսկողություն և օրենսդրական հսկողություն

10.1 Տարեկան բյուջեի մասին օրենքի նախագծի ուսումնասիրություն

1) Արտաքին վերահսկողություն (Տարեկան բյուջեի և Վերահսկիչ պալատի հաշվետվություններ
ՀՀ Աժ ֆինանսավարկային և բյուջետային հարցերի մշտական հանձնաժողովը (Հանձնաժողով)` մոնիթորինգ է իրականացրել 2018 թվականի պետական բյուջեի եկամուտների հավաքագրման և ծախսերի կատարման ընթացքի նկատմամբ: Մոնիթորինգն իրականացվել է պարբերաբար Բյուջետային գրասենյակից, հանձնաժողովի հարցումների հիման վրա, յուրաքանրյուր ամիս, ստացված համեմատական վերլուծություններով տեղեկանքների և ՀՀ 2018 թվականի պետական բյուջեի առաջին եռամսյակի և առաջին կիսամյակի կատարման վերաբերյալ Կառավարության ներկայացրած տեղեկատվության ուսումնասիրության և վերլուծության միջոցով:      

Բյուջետային գրասենյակը պատրաստել և Հանձնաժողովին է տրամադրել համեմատական վերլուծություններով տեղեկանքներ 2018 թվականի պետական բյուջեի` եկամուտների հավաքագրման և ըստ ծախսային ուղղությունների ծախսերի կատարման ընթացքի, ինչպես նաև 2018 թվականի պետական պարտքի և հիմնական սոցիալ-տնտեսական ցուցանիշների վերաբերյալ: 

Հանձնաժողովի, ինչպես նաև Աժ ոլորտային հանձնաժողովների հետ համատեղ նիստերում քննարկել է ՀՀ 2017 թվականի պետական բյուջեի կատարման վերաբերյալ տարեկան հաշվետվությունը, որը քննարկվել և հավանության է արժանացել նաև ՀՀ Ազգային ժողովի կողմից։
2) Բյուջետային գրասենյակի կարողությունների զարգացում
· Հաշվետու ժամանակահատվածում Բյուջետային գրասենյակն իր գործառույթներն իրականացրել է ամբողջությամբ: 

· Բյուջետային գրասենյակի կողմից պատրաստված տեղեկանքները, հարցումը ներկայացնողի համաձայնությամբ, տեղեդրվում են ԱԺ-ի parliament.am ինտերնետային կայքի «Բյուջետային գրասենյակ»-ի էջում` դրանք հասանելի դարձնելով շահառուների առավել լայն շրջանակի համար:

· Բյուջատային գրասենյակը փորձագետները 2018 թվականի՝ 

- հունիսի 18-22 Կանադայի Օտտավա քաղաքում մասնակցել են Բյուջետային գրասենյակների գլոբալ ցանցի 6-րդ տարեկան համաժողովին, որը կազմակերպվել էր Համաշխարհային բանկի կողմից:

- սեպտեմբերի 16-21-ը ՀՀ Ազգային ժողովի պատվիրակության կազմում այցելել են Շոտլանդիայի և Ուելսի խորհրդարաններ: Այցի հիմնական նպատակն էր ծանոթանալ Շոտլանդիայի և Ուելսի խորհդարանների բյուջետային գրասենյակների փորձին և գնահատել դրա կիրառման հնարավորությունը ՀՀ Ազգային ժողովի բյուջետային գրասենյակի զարգացման նպատակով:
10.2  ԱԲԻ-ի (Աուդիտի բարձրագույն ինստիտուտ) անկախությունը և կառավարության տարեկան ֆինանսական հաշվետվությունների արտաքին աուդիտը

1) Ընդհանուր (համակողմանի) ռազմավարություն

ԳՄՀԸ, ՀՀ հաշվեքննիչ պալատի և Հայաստանում Եվրոպական միության պատվիրակության միջև  կնքված «Հայաստանի արտաքին վերահսկողության համակարգի անկախության, արդյունավետության և թափանցիկության հզորացման» նպատակով համագործակցության գործողությունների իրականացման մասին փոխըմբռնման հուշագրի (Հուշագիր) հիման վրա) մշակվել  և ՀՀ ԱԺ-ի կողմից ընդունվել է «Հաշվեքննիչ պալատի» մասին ՀՀ օրենքը։ Օրենքը ուժի մեջ է մտել 2018թ. ապրիլի 9-ից:
Հուշագիր շրջանակներում ԳՄՀԸ աջակցությամբ ներգրավված փորձագետների կողմից մշակվել է ՀՀ հաշվեքննիչ պալատի հաղորդակցության ռազմավարությունը և 2017-2022թթ. ռազմավարական զարգացման ծրագիրը (հաստատվել է ՀՀ հաշվեքննիչ պալատի 2018 թվականի մայիսի 10-ի թիվ 2/1 որոշմամբ)։ 

ՀՀ հաշվեքննիչ պալատի 2018 թվականի մայիսի 10-ի թիվ 2/2 որոշմամբ հաստատվել է ՀՀ հաշվեքննիչ պալատի կանոնակարգը։

«Հաշվեքննիչ պալատի մասին» ՀՀ օրենքի 16-րդ հոդվածի 9-րդ մասի 14-րդ ենթակետի համաձայն՝ մշակվել  և ՀՀ հաշվեքննիչ պալատի 2018 թվականի հուլիսի 16-ի թիվ 5/1 որոշմամբ հաստատվել է Հաշվեքննիչ պալատի աշխատանքներում մասնագետների և փորձագետների ներգրավման կարգը։

ՀՀ հաշվեքննիչ պալատի 2018 թվականի նոյեմբերի 22-ի թիվ 16/4 որոշմամբ հաստատվել է ՀՀ հաշվեքննիչ պալատի գործունեության ծրագրի կազմման համար հիմք հանդիսացող ռիսկերի վրա հիմնված մեթոդաբանությունը:
Միաժամանակ 2017թ. սեպտեմբերին ՀՀ Ազգային ժողովի, ՀՀ հաշվեքննիչ (վերահսկիչ) պալատի, ՖՆ-ի, ՊԵԿ-ի և ԳՄՀԸ միջև կնքված փոխըմբռնման հուշագրի ստորագրմամբ մեկնարկել է ՀՀ-ում ԵՄ պատվիրակության համաֆինանսավորմամբ «Հանրային ֆինանսների կառավարում Հարավային Կովկասում» 2017-2020թթ. Ծրագիրը։
«Հանրային ֆինանսների կառավարում Հարավային Կովկասում» նոր ծրագրի շրջանակներում ՀՀ ՀՀ հաշվեքննիչ (վերահսկիչ) պալատը և ԳՄՀԸ-ը համատեղ մշակել են «Վերահսկողությունից ISSAI-ներին համահունչ արտաքին աուդիտին անցման վերաբերյալ» բարեփոխումների աջակցության 2017-2020թթ. Ճանապարհային քարտեզը (ճանապարհային քարտեզը միջոցառումների իրականացման ընթացքում ենթակա է փոփոխման)։
Սույն բաղադրիչով նախատեսված «2) Ֆինանսական աուդիտներ» և «3) Համապատասխանության աուդիտներ» միջոցառումների շրջանակներում իրականացվել են հետևյալ աշխատանքները՝
· ԳՄՀԸ աջակցությամբ հաշվեքննիչ պալատի թվով 10 աշխատակից վերապատրաստվել է և տիրապետում է ՀՀ կառավարության գանձապետական էլեկտրոնային շտեմարանների հետ աշխատանքին, իսկ թվով 30 աշխատակից վերապատրաստվել է և տիրապետում է Microsoft Excel ծրագրային փաթեթին (advanced  մասնագիտական մակարդակով):
· ԱՄՆ ՄԶԳ (USAID) աջակցությամբ Հաշվեքննիչ պալատի թվով 10 աշխատակից վերապատրաստվել է և տիրապետում է IDEA վերլուծական ծրագրային փաթեթին։
· 2018թ. գործունեության տարեկան ծրագրի շրջանակներում ընտրվել է ՀՀ աշխատանքի և սոցիալական հարցերի նախարարության սոցիալական ապահովության պետական ծառայութան 2017թ. ֆինանսական տարվա ֆինանսական փաստաթղթերի և հարակից ֆինանսական հաշվետվությունները, որոնց նկատմամբ կիրականացվի ISSAI ստանդարտներին համապատասխան ֆինանսական և համապատասխանության հաշվեքննություն (հաշվեքննության օբյեկտի ծախսերի տեսակարար կշիռը պետական բյուջեի ընդհանուր ծախսերում կազմում է 17.5%-ից ավելի): Հաստատվել է հաշվեքննության առաջադրանքը: Հաշվեքննությունը մեկնարկել է 2018 թվականի հուլիսից։
· ԳՄՀԸ աջակցությամբ հաշվեքննիչ պալատի թվով 30 աշխատակից վերապատրաստվել է և տիրապետում է Microsoft Excel ծրագրային փաթեթին (advanced  մասնագիտական մակարդակ):

· 2018թ. գործունեության տարեկան ծրագրի շրջանակներում ISSAI ստանդարտներին (ISSAI 100, 200 և 400) համապատասխան ֆինանսական և համապատասխանության հաշվեքննություն է իրականացվում ՀՀ աշխատանքի և սոցիալական հարցերի նախարարության սոցիալական ապահովության պետական ծառայութան 2017թ. ֆինանսական տարվա ֆինանսական փաստաթղթերի և հարակից ֆինանսական հաշվետվությունների նկատմամբ: Ֆինանսական և համաատասխանության հաշվեքննության աշխատանքներին մասնագիտական խորհրդատվություն տրամադրելու նպատակով ԵՄ «Հանրային ֆինանսների կառավարում Հարավային Կովկասում» ծրագրի շրջանակներում ԳՄՀԸ-ի աջակցությամբ ներգրավվել են խորհրդատուներ (որակավորված աուդիտորներ): 2018թ. դեկտեմբեր ամսվա դրությամբ վերոնշյալ հաշվեքննության աշխատանքները գտնվում են ավարտական փուլում:
· ԳՄՀԸ աջակցությամբ ներգրավվել է խորհրդատու (որակավորված աուդիտոր)՝ ֆինանսական և համաատասխանության հաշվեքննության աշխատանքներին խորհրդատվություն տրամադրելու նպակատով:
4) Կատարողականի աուդիտներ

2017-ից սկսած հանրային հատվածի կազմակերպություններում իրականացվում են կատարողական աուդիտի աշխատանքները։ 

ԳՄՀԸ-ի աջակցությամբ ներգրավված փորձագետի հետ համատեղ ՀՀ հաշվեքննիչ (վերահսկիչ) պալատի մի շարք պաշտոնատար անձանց համար կազմակերպվել են Աուդիտի բարձրագույն մարմինների միջազգային ստանդարտներին (ISSAI-ներին) համահունչ կատարողականի աուդիտի վերապատրաստման դասընթացներ:

2018թ. մարտ ամսին ավարտվել և ամփոփվել են թվով 2 կատարողական աուդիտի աշխատանքները՝ ՀՀ աշխատանքի և սոցիալական հարցերի նախարարության կողմից իրականացվող հաշմանդամներին աջակցության ծրագրի նկատմամբ: 

2018թ. հունիսին ԳՄՀԸ աջակցությամբ ներգրավված փորձագետի հետ համատեղ ՀՀ հաշվեքննիչ (վերահսկիչ) պալատի մի շարք պաշտոնատար անձանց համար կազմակերպվել են Աուդիտի բարձրագույն մարմինների միջազգային ստանդարտներին (ISSAI-ներին) համահունչ կատարողականի աուդիտի վերապատրաստման դասընթացներ:

ԳՄՀԸ աջակցությամբ 2017թ. սեպտեմբեր ամսին ՀՀ հաշվեքննիչ (վերահսկիչ) պալատի նախագահի 2017 թվականի հունիսի 15-ի թիվ 6 հրամանով վերապատրաստում անցած պաշտոնատար անձինք հրավիրված խորհրդատուների մասնակցությամբ ավարտել և ամփոփել են ISSAI-ներին համահունչ 2 կատարողականի պիլոտային արդյունքները ՀՀ սփյուռքի նախարարության և ՀՀ մշակույթի նախարարության կողմից  իրականացվող «Գրականության հրատարակման» ծրագրով։
ՀՀ հաշվեքննիչ պալատի 2018թ. գործունեության տարեկան ծրագրի շրջանակներում ISSAI ստանդարտներին (ISSAI 100 և 300) համապատասխան կատարողականի հաշվեքննություն է իրականացվում թվով երկու ոլորտում՝ առողջապահություն և տնտեսական զարգացում: Կատարողականի հաշվեքննության աշխատանքներին մասնագիտական խորհրդատվություն տրամադրելու նպատակով ԳՄՀԸ աջակցությամբ ներգրավվել է խորհրդատու: 2018թ. դեկտեմբեր ամսվա դրությամբ վերոնշյալ հաշվեքննության աշխատանքները գտնվում են ավարտական փուլում:
10.3 Արտաքին աուդիտի հաշվետվությունների ուսումնասիրում օրենսդիր մարմնի կողմից

ՀՀ Աժ ֆինանսավարկային և բյուջետային հարցերի մշտական հանձնաժողովը ուսումնասիրել են արտաքին աուդիտի տարեկան հաշվետվությունները։
Բյուջետային գրասենյակը հաշվետու ժամանակաընթացքում իրականացրել է հետևյալ գործառույթները՝ 

· Ինքնաշխատ գործառույթների իրականացմամբ պայմանավորված պատրստել և Ազգային ժողովի ֆինանսավարկային և բյուջետային հարցերի մշտական հանձնաժողովին է տրամադրել ՀՀ 2017 թվականի պետական բյուջեի կատարման մասին տարեկան հաշվետվության և ՀՀ 2018 թվականի առաջին եռամսյակի և առաջին կիսամյակի պետական բյուջեի կատարման ընթացքի վերաբերյալ Կառավարության ներկայացրած տեղեկանքի ամփոփ նկարագրերը,

· ստացված  հարցումներին ի պատասխան, պատրաստել և ՀՀ Ազգային ժողովի նախագահի տեղակալներին, բոլոր մշտական հանձնաժողովներին ու  խմբակցություններին, ինչպես նաև պատգամավորներին է տրամադրվել տարբեր բնույթի թվով 397  տեղեկանքներ (այդ թվում՝ առաջին եռամսյակ՝ 68, երկրորդ եռամսյակ՝ 106, երրորդ եռամսյան՝ 113, չորրորդ եռամսյան՝ 110),

· ՀՀ Ազգային ժողովի 4 մշտական հանձնաժողովներին (ֆինանսավարկային և բյուջետային հարցերի, տնտեսական հարցերի, արտաքին հարաբերությունների ու պետական-իրավական և մարդու իրավունքների պաշտպանության հարցերի մշտական հանձնաժողովներ) աջակցություն է տրամադրել հանձնաժողովների գործունեության ոլորտներում իրականացվող բյուջետային ծրագրերի բարելավման և դրանց կատարողական հիմնական ցուցանիշների մշակման գործում,

· հանրային ֆինանսների ոլորտում Ազգային ժողովի կարողությունների շարունակական զարգացում գործառույթի իրականացման շրջանակներում, բյուջետային գրասենյակի համակարգող փորձագետը սույն թվականի հոկտեմբերի 26-ից 28-ը Ծաղկաձորում մասնակցել է Ազգային ժողովի աշխատակազմի, հանձնաժողովների փորձագետների ու մամուլի ներկայացուցիչների համար կազմակերպված «Հանրային ֆինանսների կառավարման բարեփոխումները խորհրդարանական վերահսկողության համատեքստում» թեմայով սեմինարին, որի ընթացքում հանդես է եկել զեկուցումներով, որոնք վերաբերվել են Բյուեջտային գրասենյակի ներկային և զարգացման հեռանկարներին, ՀՀ 2019 թվականի պետական բյուջեի նախագծի հիմնական ցուցանիշներին և ծրագրային բյուեջատավորման ներկա մեթոդաբանությանը:

· ներգրավված է՝

· Պետական Ֆինանսների Կառավարման Համակարգի Բարեփոխումների իրականացման և մոնիթորինգի գործընթացում, 

· Ծրագրային բյուջետավորման համակարգի ամբողջական ներդրման մանրամասն գործողությունների ծրագրի իրականացման գործընթացում,

· «Հայաստանում պետական ֆինանսների քաղաքականության բարեփոխումների ծրագրի» իրականացման և մոնիթորինգի գործընթացում: 
10.4 Ազգային Ժողովի ֆինանսավարկային և բյուջետային ոլորտի մշտական հանձնաժողովի միջոցով Ազգային Ժողովի բարելավված վերահսկողություն

ՀՀ Ազգային ժողովի ֆինանսավարկային և բյուջետային ոլորտի մշտական հանձնաժողովը` ԳՄՀԸ հետ համագործակցությամբ և աջակցությամբ շարունակում է օրենքների կատարման ընթացքի նկատմամբ խորհրդարանական վերահսկողության բարելավումը, մասնավորապես Միացյալ Թագավորության, Հյուսիսային Իռլանդիայի հանրապետության փորձի ուսումնասիրությունները:

ՀՀ Ազգային ժողովի 18.05.2017թ. ընդունված «Հայաստանի Հանրապետության Ազգային ժողովի վեցերորդ գումարման մշտական հանձնաժողովներ ստեղծելու մասին» որոշմամբ ՀՀ Աժ ֆինանսավարկային և բյուջետային հարցերի մշտական հանձնաժողովի գործունեության ոլորտներ են ավելացվել աուդիտը և հաշվեքննությունը:
Հանձնաժողովի պատգամավորներն ու աշխատակազմի ներկայացուցիչները`  ԳՄՀԸ կողմից իրականացվող և ԵՄ կողմից համաֆինանսավորվող Հանրային ֆինանսների կառավարում Հարավային Կովկասում ծրագրի և «Ուեսթմինսթեր հիմնադրամը հանուն ժողովրդավարության» կազմակերպության աջակցությամբ և համագործակցությամբ, այցելել են Շոտլանդիայի և Ուելսի խորհրդարաններ` ծանոթանալու այդ երկրներում հանրային հաշիվների և խորհրդարան-բարձրագույն աուդիտորական մարմին համագործակցության փորձին:

Հանձնաժողովի 28.09.2018թ. որոշմամբ, Ազգային ժողով-Հաշվեքննիչ պալատ համագործակցության ակտիվության և արդյունավետության բարձրացման նպատակով,  Հանձնաժողովի կազմում ստեցծվել է հաշվեքննության և աուդիտի հարցերի ենթահանձնաժողով:
11. Կառավարության ֆինանսների կառավարման տեղեկատվական համակարգ (ԿՖԿՏՀ)

1) «Կառավարության ֆինանսների կառավարման տեղեկատվական համակարգի (ԿՖԿՏՀ)» ներդրման համար անհրաժեշտ նախապատրաստական աշխատանքներ
ԿՖԿՏՀ ստեղծման և ներդրման նախապատրաստական աշխատանքներին աջակցելու նպատակով Համաշխարհային բանկի կողմից ՌԴ կառավարության «Վստահության հիմնադրամի» միջոցների հաշվին տրամադրված TF 012529 դրամաշնորհի շրջանակում կազմակերպված մրցույթի արդյունքներով ընտրված խորհրդատվական կազմակերպության կողմից մշակվել և ՀՀ ֆինանսների նախարարություն է ներկայացվել ԿՖԿՏՀ-ի մանրամասն տեխնիկական և գործառութային բնութագիրը և դրա հիման վրա իրականացված անհրաժեշտ ֆինանսական միջոցների մանրամասն հաշվարկը: Ծրագիրը իրականացվելու է ՀԲ PSMP-3 ծրագրով նախատեսված վարկային և ՌԴ կառավորության կողմից հատկացվող դրամաշնորհային միջոցների հաշվին:
2) ԿՖԿՏՀ-ի գնում

Սույն բաղադրիչով նախատեսված միջոցառումների շրջանակներում ԿՖԿՏՀ ստեղծման և ներդրման նախապատրաստական աշխատանքներին աջակցելու նպատակով Համաշխարհային բանկի կողմից Ռուսաստանի Դաշնության (ՌԴ) կառավարության «Վստահության հիմնադրամի» միջոցների հաշվին տրամադրված TF 012529 դրամաշնորհի շրջանակում կազմակերպված մրցույթի արդյունքներով ընտրված խորհրդատվական կազմակերպության կողմից մշակվել և ՀՀ ֆինանսների նախարարություն է ներկայացվել ԿՖԿՏՀ-ի տեխնիկական և գործառութային բնութագիրը և ծրագրի իրականացման նախահաշվային արժեքը: Ծրագիրը իրականացվում է ՀԲ PSMP-3 ծրագրով նախատեսված վարկային և ՌԴ կառավորության կողմից հատկացվող դրամաշնորհային միջոցների հաշվին:

Աշխատանքներ են տարվել ԿՖԿՏՀ-ի մրցույթի իրականացման փաստաթղթերի փաթեթի մշակման ուղղությամբ: Մասնավորապես ԿՖԿՏՀ նախագծումը և ներդրումը, ինչպես նաև Համաշխարհային բանկի կողմից տրամադրված վարկային և ՌԴ կառավարության կողմից տրամադրվող դրամաշնորհային միջոցների հաշվին անցկացվող ԿՖԿՏՀ-ի նախագծման և ներդրման ծրագրային ապահովման ձեռքբերման մրցույթին ներկայացվելիք հայտատուների առաջարկները գնահատելու նպատակով ՀՀ ֆինանսների նախարարի «Կառավարության ֆինանսների կառավարման տեղեկատվական համակարգի (ԿՖԿՏՀ) ներդրման աշխատանքները կազմակերպելու մասին»  07.06.2017թ. թիվ 275-Ա հրամանով ստեղծվել է ԿՖԿՏՀ-ի ներդրման ծրագրի կառավարման խմբի անհատական նոր կազմը, պետական ֆինանսների բնագավառի ավտոմատացման ենթակա գործառույթները և բիզնես գործընթացները որոշակիացնելու աշխատանքներն իրականացնող ենթախմբերի անհատական կազմը և խմբի գործունեության կարգը: 
Վերջինիս կողմից ներկայացված առաջարկությունների հիման վրա նախագիծը լրամշակվել է։ ՖՆ-ի կողմից մշակվել է միջազգային խորհրդատուի ներգրավման համար անհրաժեշտ տեխնիկական առաջադրանքի նախագիծը, որը սահմանում է մրցույթի մասնակիցների ընտրության պահանջները՝ ներառելով նեղ մասնագիտական որակների առկայության պահանջ, ինչպիսիք են՝ կառավարման համապատասխան փորձի առկայությունը, ԿՖԿՏՀ ներդրման աշխատանքների ղեկավարման, ինչպես նաև ԿՖԿՏՀ տեխնիկական մասնագրերի և մրցութային փաստաթղթերի նախապատրաստման հմտությունների առկայությունը և այլն: Վերոհիշյալ տեխնիկական առաջադրանքի մշակումից և ՀԲ կողմից այն հավանության արժանանալուց հետո ՀԲ կակոններով կազմակերպվել է մրցութային գործընթաց, որին մասնակցության նպատակով ներկայացվել են մեծաքանակ (թվով 22) հայտեր աշխարհի տարբեր երկրների փորձագետների կողմից: Հանձնաժողովի կողմից գնահատվել են ներկայացված  հայտերը, ինչի արդյունքում ՀԲ-ի ընթացակարգերի համաձայն ընտրվել են մի քանի մասնակիցներ (short list), որոնց հետ տարվել են բանակցություններ վերջնական հաղթողին որոշելու նպատակով։ Արդյունքում ընտրվել է միջազգային խորհրդատու, որի հիմնական առաջադրանքն է լինելու վերանայել և ավարտական տեսքի բերել ԿՖԿՏՀ մրցութային փաստաթուղթը։

